
Annotatsiya —Ushbu magqgola maktabgacha ta’lim yoshidagi bolalar nutgini
rivojlantirishni o’ziga x0s pedagogik va psixologik xususiyatlari xaqida fikr
yuritilgan.Magolada maktabgacha ta’lim tashkilotlarida bolalar nutqini rivojlantirish
yuzasidan tavsiyalar berilgan.

Kalit so’z-Tovush, nutq, ravon so’zlashish, tarbiyachining nutqi,dialogik
nutq,nutgning ifodalash.

Bolalarda ravon nutqning rivojlantirish maktabgacha ta’lim tashkilotining asosiy
vazifasi hisoblanadi.Maktabgacha ta’lim yoshining oxiriga kelib bola kattalarga xos
bo’lgan og’zaki nutqning asosiy shakllarini egallashi ,ya’ni ravon nutgning ikki shakli
—dialogik va monologik nutgni egallab olishi shart.Bolalarda nutgning rivojlanishi
ularning ruhiy jihatdan ham takomillashib borishiga yordam beradi. Bola tashqi
dunyoni xotira, tasavvur, xayol, tafakkur kabi ruhiy jarayonlar yordamida, shuningdek
nutq yordamida bilib oladi. Dialog — suhbat bolaning kattalar va o‘z tengdoshlari bilan
mulogotining asosiy shakli hisoblanadi. Maktabgacha ta‘lim muassasasida o‘qitish ikki
shaklda amalga oshiriladi: a) erkin nutqiy muloqotda; b) maxsus mashg‘ulotlarda.
Dialog ko‘proq erkin nutqiy muloqotda paydo bo‘ladi va u bolalar lug‘atini boyitish,
talaffuzga oid, grammatik ko‘nikmalarni tabiiy ravishda rivojlantirish bazasi, ravon
nutq ko‘nikmalariga ega bo‘lish bazasi hisoblanadi. Dialog maxsus mashg‘ulotlarda
o‘qitiladi (oyiga 1-2 ta mashg‘ulot); maktabgacha ta‘lim muassasasida kun mobaynida
bola pedagog va boshga bolalar bilan erkin mulogotga kirishadi. Uyda esa kattalar bola
bilan turli mavzularda dialogga kirishishlari lozim. Dialogik nutqni (yoki og‘zaki
nutqni) o‘rgatish odatda suhbat shaklida, ya‘ni kattalar bilan bola o‘rtasida hamda
bolalarning o‘zlari o‘rtasida fikr almashish shaklida ro‘y beradi. Agarda maktabda
suhbat bilimlarni yetkazish vositasi sifatida qo‘llanilsa, suhbat jarayonida bolalar
nutqini boyitishda qo‘shimcha ijobiy hodisa ko‘rinishida qabul gilinadi, maktabgacha
ta‘lim muassasasida ham suhbat aynan nutqni rivojlantirish uchun o‘tkaziladi. Biroq,
nutq albatta borliq hodisasini aks ettirishi, kodlashtirishi bois maktabgacha ta‘lim
muassasasidagi suhbat xuddi maktabdagi kabi bilim beradi. Suhbatlar mavzusi va
mazmuni bolalarning yosh xususiyatlari hamda ularning nutqiy rivojlanish darajasini
hisobga olgan holda —Ilk qadaml tayanch dasturi bilan belgilanadi. Suhbat ta‘lim
metodikasi sifatida — bu tarbiyachining bolalar guruhi bilan (yoki alohida har bir bola
bilan) aniq maqgsadga yo‘naltirilgan, muayyan mavzuda oldindan tayyorlangan

so‘zlashuvidir. Maktabgacha ta‘lim muassasasida takrorlovchi, umumlashtiruvchi va
nazorattekshiruv suhbatlaridan foydalaniladi. Takrorlovchi va umumlashtiruvchi
suhbatlarda tarbiyachi turli usullar yordamida bolalarga ko‘rgan narsalarni taxlil qilish,
tagqoslash, to‘ldirish, chuqurlashtirish usullarini o‘rgatadi, bolalardagi mavjud
bilimlarni tizimlashtiradi, ularni muayyan xulosalarga kelishga undaydi. Nazorat-
tekshiruv suhbatlari pedagog tomonidan biron-bir o‘tilgan mavzu bo‘yicha bolalarning
bilimlarini aniglash uchun o‘tkaziladi. Pedagog savollar yordamida bolalarning biron-
bir mavzuni o‘tish jarayonida olgan bilimlari darajasini aniglashi mumkin. Bolalar
bilan ishlash jarayonida pedagog tayyorlanmagan va tayyorlangan suhbatdan

Dialogik ravon nutgni rivojlantirishga doir maxsus mashg‘ulotlar suhbat metodi
(suhbat) va imitatsiya metodi asosida o‘tkaziladi. Mazkur metodlar ko‘pincha quyidagi
usullar yordamida amalga oshiriladi:

eTayyorgarlik suhbati (so‘zlashish) usullari;

eTeatrlashtirish usullari (imitatsiya, qayta aytib berish). Tayyorlangan
suhbatning quyidagi vazifalari mavjud:

oeTo‘g‘ridan-to‘g‘ri — bolalarni suhbatlashishga, ya‘ni suhbatdosh so‘zlarini
bo‘lmasdan tinglash, lugma tashlash uchun qulay paytni kutgani holda o‘zini tutib
turish, suhbatdoshi uchun tushunarli qilib so‘zlash;

eYo‘ldosh — talaffuz va grammatik ko*‘nikmalarni mashq qilish, ma‘lum so‘zlar
ma‘nosini aniqlashtirish. Suhbat jarayonida tarbiyachi savollar, topishmoglar, badiiy
so°z kabi turli usullardan foydalanadi. Bu usullarning barchasi suhbat paytida bilimlarni
o‘zlashtirish jarayonini yo‘naltirish, nutqiy muloqotni ta‘minlash, bolalar fikrlarini,
ularning diqgat-e‘tiborlarini, xotiralarini, emotsiyalarini faollashtirishga yordam
beradi. Ammo suhbat olib borishning yetakchi usuli savollar hisoblanadi. Bolalar bilan
suhbatning muvaffaqiyati va pedagogik samaradorligi ko‘p jihatdan savollarning
to‘g‘ri qo‘yilishiga bog‘liq bo‘ladi. Savollar berish hamda uning javobining
murakkabligi va giyinligini asta-sekin kuchaytirib borishni bilish eng asosiy va zarur
pedagogik odatlardan biridir. Savol qo‘yish — bolalar oldiga ularning kuchi yetadigan
darajadagi nutqiy fikrlash vazifasini qo‘yish demakdir. Ayni paytda u xaddan tashqari
osonlashtirib yuborilmasligi lozim, chunki bunday vazifani qo‘yishdan magqgsad —
bolalarni fikrlashga, eslashga undashdan iborat.Qanday fikrlash-nutqiy vazifalarini
go‘yishiga qarab, savollarni reproduktiv, gidiruv va muammoli savollarga ajratish
mumkin. Suhbat jarayonida bolalarni savol berishga undash, ularning giziquvchanligini
rivojlantirish zarur. Bolaning savol bera olishga qodirligi uning fikrlash faoliyatidan
dalolat beradi. Badiiy asarlar — ertaklar, hikoyalar, she‘rlarni teatrlashtirish usuli — bu
bolalarning ularga tarbiyachi o°qib bergan asarlarni o‘sha shaxslar nomidan gayta aytib

berish usullaridir. Boshga shaxslar nomidan gayta hikoya gilib berish uchun dialogik
nutqni o‘z ichiga olgan asarlardan foydalangan ma‘qul. Ularni qayta hikoya qilib berish
bolalarning og‘zaki nutqini, xususan, murojaat, sanash, xayratlanish, xayron bo‘lish
intonatsiyalarini takomillashtirish imkonini beradi; nutqg emotsional jihatdan yanada
boyiydi — u personajlarning axvolidan kelib chiqqan holda gox xursand, gox qayg‘uli
va gox iltijonamo jaranglaydi. Bolalarga og‘zaki dialogik nutqni o‘rgatish jarayonida
teatrlashtirilgan tomosha, qo‘g‘irchoq teatri kabi usullardan foydalanish tavsiya etiladi.
Bunda bolalar ham ijrochi, ham tomoshabin sifatida ishtirok etishlari mumkin.
Sahnalashtirish o‘yini — bu bolalarning badiiy asarni uning gahramonlari obrazlarida
gayta hikoya qilib berishlari; bolalarning matnni erkin gayta aytib berishlari va
bolalarning syujetli-rolli o‘yinlaridir. Syujetli-rolli o‘yinlarda bolalarga birinchi
navbatda, o‘z nutqida ertak matnidan chetga chiqishga ruxsat beriladi. Tarbiyachi ularni
faqat grammatika yoki leksikada adabiy so‘zlashuv nutqi me‘yorlaridan chekingan
xollardagina to‘g‘rilaydi; o‘yin chog‘ida fonetik xatoliklarga yo‘l qo‘yilganida uni
to‘g‘rilash shart emas. Teatrlashtirilgan tomoshalar sahnalashtirish o‘yinlaridan shunisi
bilan farglanadiki, unda badiiy asar matnini yoddan biladigan bolalar ishtirok etadilar,
ularning bu chiqishdan ko‘zlagan maqgsadi — o‘z tinglovchi do‘stlarining ko‘nglini
olishdir; bu tomoshada bolalar teatr kostyumlarida (maska galpogchalar va boshga
kiyimlar) chiqadilar. Qo‘g‘irchoq teatri — bu syujetli «rejissyorlik» o‘yinning har xil
turlaridir: bolalar bir vaqtning o‘zida oddiy o‘yinchoqlar (o‘yinchoqlar teatri),
petrushkalar (qo‘l barmogqlariga kiyiladigan qo‘g‘irchoqlar, suratlar girgimlari va
x.k.)ni asar qahramonlari rolini o‘ynashga majbur qilganliklari holda badiiy asar
matnini rollar bo‘yicha so‘zlaydilar. Qo‘g‘irchoq tearti shakli quyidagilardir:
o‘yinchoqlar teatri, petrushkalar teatri, «barmoqlar» teatri, soya teatri, stol teatri,
flanelegraf. Bolalar nashriyotlari badiiy asarlarni sahnalashtirish uchun xalq ertaklariga
siluetlar; teatr-kitoblar; panorama-kitoblar kabi turli ko‘rinishdagi ko‘rgazmali
go‘llanmalarni chop etmoqdalar. Yuqorida sanab o‘tilgan qo‘g‘irchoq teatri turlari
maktabgacha ta‘lim muassasasida bolalar nutqini faollashtiruvchi metodik vositalar
sifatida foydalaniladi: bolalar pedagog yordamida, katta guruhlarda esa o‘zlari mustagqil
ravishda qo‘g‘irchoqlarga, qirqilgan rasmlarga rejissyorlik qiladilar, ular nomidan
ishtiyoq bilan so‘zlaydilar va shu tariga o‘zlarining nutqiy ko‘nikmalarini
rivojlantiradilar. Sahnalashtirish o‘yini — maktabgacha yoshdagi har ganday bolaning
teatrlashtirilgan ~ chiqishidir.  Bolalarniing  og‘zaki  nutq  ko‘nikmalarini
o‘zlashtirishining borishiga qarab, ularning savollarga javoblari yanada anig,
mulohazali va mazmunli bo‘ldib borishi lozim.

